
11-23/MOC-00033. Erabakia, zeinaren bidez Hezkuntza Departamentua premiatzen baita "Datu demografikoei eta horiek hezkuntza sisteman eta ratioetan duten eraginari buruzko azterlanak" izeneko aurrekontu-lerrotik heldu den azterlana aurkez dezan
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2023ko irailaren 28an onetsitako erabaki hau, zeinaren bidez Hezkuntza Departamentua premiatzen baita "Datu demografikoei eta horiek hezkuntza sisteman eta ratioetan duten eraginari buruzko azterlanak" izeneko aurrekontu-lerrotik heldu den azterlana aurkez dezan. Hona testua:
"Nafarroako Parlamentuak Hezkuntza Departamentua premiatzen du:
• Nafarroako Parlamentuan aurkez dezan, 2023-2024 ikasturteko lehen hiruhilekoa bukatu aitzin, datozen urteetarako proiekzioari eta egoerari buruzko azterlan osoa, Nafarroako Aurrekontu Orokorrei buruzko abenduaren 28ko 35/2022 Foru Legearen "Datu demografikoei eta horiek hezkuntza sisteman eta ratioetan duten eraginari buruzko azterlanak" izenekotik heldu dena.
• Behin azterlan hori aurkeztuta, azterlanean jasotzen diren datuen gaineko ekarpenak egiteko aldi bat abiaraziko da, Foru Komunitateko hezkuntza-arloko sektoreen arteko eztabaida eta parte-hartzea ahalbidetuko duena.
Iruñean, 2023ko irailaren 29an
Lehendakaria:  Unai Hualde Iglesias

